
ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com

ALOQALARI  .......................................................................................................................................................  43-47 

Davlatova Shoira 
TURKISTON SOVET AVTONOMIYASINING E’LON QILINISHI VA O‘LKADA 
BOLSHEVIKLARNING BOSHQARUV TASHKILOTLARI  .....................................................................  48-53 

Кириш. Ривожланган давлатларнинг тажрибаси шуни кўрсатадики, мамлакат 
иқтисодиёти ва жамият тараққиёти кўп жиҳатдан инновацион фаолиятни жорий 
этишга йўналтирилган ислоҳотларга боғлиқдир. Шунинг учун, миллий иқтисодиёт 
самарадорлиги инновацион технологиялар ва ихтироларни ишлаб чиқаришга жорий 
этиш орқали оширилади. Ҳозирги кунда инновациялар ҳар бир мамлакат 
иқтисодиётининг муҳим таркибий қисмига айланиб, юқорида келтирилган фикрни 
қўллаб-қувватлайди. 

Мамлакатимизда илм-фанни ривожлантириш бўйича олиб борилаётган 
ислоҳотлар натижасида давлат илмий-техника дастурларини мамлакат иқтисодиёти 
тармоқларининг энг долзарб масалаларини ечишга йўналтириш, илмий-техника 
лойиҳаларини экспертизадан ўтказишни бошқа давлатларда мавжуд бўлмаган – очиқ 
муҳокама тарзида ўтказиш, амалий тадқиқотлар ва инновация лойиҳаларини 
манфаатдор корхоналарнинг маблағларини жалб қилган ҳолда молиялаштириш каби 
механизмлар жорий қилинди[1]. 

Ҳозирги кунда инновация соҳасидаги ютуқларнинг аҳамиятини ошириш, 
шунингдек, мазкур соҳанинг ҳуқуқий ва назарий асосларини янада такомиллаштириш 
кун тартибидаги муҳим масалалардан бири сифатида қаралмоқда. 

Шунингдек, инновация фаолияти, яъни илмий тадқиқотлар, тажриба-
конструкторлик ишлари, янги қурилмалар, усуллар ва моддаларни яратиш ва улардан 
фойдаланиш, мавжуд қурилма ва усулларни янги йўсинда қўллаш мақсадида 
интеллектуал фаолиятнинг тан олинган натижаларини (патент, гувоҳнома, ноу-хау) 
яратиш ва фойдаланишга йўналтириш билан боғлиқ муносабатларни ҳуқуқий ва 
назарий тартибга солиш тизимини яратиш бугунги кунда муҳим аҳамиятга эга. 

Адабиётлар таҳлили ва методология. Б.Сантонинг фикрига кўра, инновация - 
бу юқори сифатли технологиялар яратиладиган техник, ижтимоий-иқтисодий жараён. 
Л.А.Баев ва Э.В.Шугуров фикрига кўра, “инновация” тушунчасини аниқлашда қуйидаги 
ёндашувлар мавжуд: 

Объектга кўра ёндашувга асосан, илмий-техник тараққиётнинг натижаси - янги 
техника ва технология - инновациялар бўлиб хизмат қилади. Объект мезони 
қуйидагиларни алоҳида ажратиб кўрсатиш имконини беради: 

базис инновациялар - йирик ихтироларни амалга оширишдан иборат, 
технологияларнинг янги авлодини яратишга сабаб бўлган инновациялар; 

такомиллаштирувчи инновациялар, яъни илмий-технологик циклнинг 
барқарор ривожланиши босқичида кўп учрайдиган кичик ихтироларни амалга 
оширувчи инновациялар; 

сохта инновациялар (рационализаторлик инновациялар) техника ва 
технологияларнинг эскирган авлодларини қисман такомиллаштиришга 
йўналтирилган бўлиб, одатда техник тараққиёт секинлашишига олиб келадилар, чунки 
улар жамиятга ҳеч қандай самара бермайди ёки салбий таъсир кўрсатади. 

Объект-нафлилик ёндашувига кўра, инновация янги илмий-техник ютуқларни 
жорий этиш асосида ишлаб чиқарилган янги истеъмол қиймати сифатида 
таърифланади. Бу ерда инновациянинг нафлилик вазифаси устунлик қилади - 
жамиятнинг юқори нафлиликка эга бўлган эҳтиёжларини қондириш қобилияти. 

Жараён-нафлилик ёндашуви доирасида объект-нафлилик ёндашувдан фарқли 
ўлароқ, “инновация” категориясига янги амалий воситани барпо этиш, тарқатиш ва 
қўллашнинг яхлит жараёни сифатида қаралади. 

Жараён-молиявий ёндашув нуқтаи назаридан, инновация - бу янгиликларга 
сармоя киритиш, янги асбоб-ускуналар, технологиялар ва илмий тадқиқотларни 
ривожлантириш учун молиявий ресурсларни инвестициялаш жараёни[4, 32-б]. 

https://doi.org/10.47390/SPR1342V4I10Y2024N14

И.Абдураҳмоновнинг фикрига кўра, “Илм маблағга айланса, ана шу инновация” 
деб таърифлайди [7, 22-б]. 

Шу тариқа, “инновация” тушунчаси кўпинча тадқиқотчининг аниқ мақсади билан 
аниқланади. Ҳар қандай янгилик, ҳаттоки унчалик илғор бўлмаса ҳам, инновация 
сифатида назарда тутилишини мумкин.  

Адабиётларда келтирилган “инновация” тушунчасининг турли таърифларига 
кўра, у янги ёки такомиллаштирилган маҳсулот ёки технологик жараён сифатида 
танилган ва инновацион фаолият самараси, бозорга кириш ва ишлаб чиқарилган 
товарлар ёки хизматларнинг сифатини ўзгаришини таъминлашга хизмат қилади (1- 
жадвал). 

1-жадвалдаги маълумотлар инновацияларни тавсифлашда муаллифларнинг 
маҳсулот ёки хизматнинг такрор ишлаб чиқариши ва бозор жиҳатларига эмас, балки 
сифат-технологик ўзгаришларига асосий эътибор қаратадиганини кўрсатади. 
Эволюцион ёндашув инновацион жараённинг узлуксизлигини таҳлил қилишга 
қаратилган, ҳар бир инновациянинг иқтисодий мазмуни эса фақат иқтисодиётнинг 
“инновацион сектори” нуқтаи назаридан кўриб чиқилади. Шунингдек, ишлаб чиқариш 
омилларининг янги бирикмаси ва ундан келиб чиқувчи товарлар ва хизматлар бозори 
таркибидаги сифатли ўзгаришлар инновацион жараёнларнинг аниқ кўриниши 
ҳисобланади. 

1-жадвал. 
Инновация категориясининг таърифларини таққослама таҳлили [12] 

Муаллиф Таъриф 
Пригожин А.И. Ташкилотлардаги янгиликлар кўриб чиқилган, улар 

янги барқарорлаштирувчи таркибий қисмларга киритилган 
маълум мақсадли ўзгаришлар деб тавсифланган 
(мақсадлари, технологиялари, тартиби ва бошқалар). 

Зуб А.Т. Инновацияни ташкилотда кейинчалик қўлланиладиган 
инновацион ғоялар, концепциялар ишлаб чиқиш жараёни 
сифатида белгилайди. Шу билан бирга, ўзгаришлар деганда 
шарт-шароитлар ўзгариши билан боғлиқ иш усулларидаги 
тезкор ва чуқур ўзгаришлар жараёни деб тушунтиради. 

Асайл А.Н.,  
Карпов Б.М., Перевязкин 
В.Б., Старовойтов М.К. 

Муаллифлар инновацияларни илмий-техник 
тараққиётнинг ўзига хос намойиши, янгилик 
элементларига хос бўлган, бозор талабини қондирадиган, 
самара келтирадиган маҳсулот ёки хизматларни ишлаб 
чиқаришни таъминлаш қобилиятига эга технологик 
жараён, янги ёки модернизациялашган маҳсулот шаклидаги 
ижодий фаолият натижасидир. 

Орлов Л.И. Инновация тушунчасини янгилик ва ўзгариш 
тушунчаларига яқин деб ҳисоблайди. Инновацияни қарор 
қабул қилиш натижаси сифатида белгилайди. У турли хил 
ечимлар - мос равишда илмий-техник ва ташкилий 
ечимларга асосланган илмий-техник ва бошқарув 
инновацияларга кўпроқ эътибор беради. 

Молчанов Н.И. Инновацияни янги маҳсулот ёки хизмат сифатида, 
уларни ишлаб чиқариш усули, турли соҳалардаги 
янгиликлар - ташкилий, илмий-тадқиқот, молиявий ва 
бошқалар сифатида белгилайди. Инновацияни 
харажатларни тежамкорлигига ёки ушбу тежалишга шарт- 
шароитлар яратадиган ҳар қандай такомиллашув сифатида 
тушунади. 

Громеко В.И. Инновация деганда илмий ғоя ёки ихтиронинг 
иқтисодий самара берадиган амалий қўллаш босқичига 
олиб чиқилишини таъминлайдиган жараён тушунилади. 

Никсон Ф. Инновацияга янги ёки такомиллаштирилган саноат 
жараёнлар ва ускуналарни бозорда пайдо бўлишига олиб 
келадиган турли хил чора-тадбирларнинг (техник, ишлаб 
чиқариш, тижорат характерга эга) йиғиндиси сифатида 
таъриф беради. 

Санто Б. У инновацияни ижтимоий-иқтисодий жараён деб 
ҳисоблайди ва ихтиролар, ғояларни амалда қўллаш орқали 
такомиллаштирилган маҳсулотлар ва технологияларни 
яратишга олиб келади деб изоҳ беради. Баъзи ҳолларда 
(инновация фойдага, иқтисодий самарага йўналтирилган 
бўлса) унинг бозорга чиқиши қўшимча даромад келтириши 
мумкин. 

Шумпетер И. У инновацияни тадбиркорлик қобилиятига асосланган 
ишлаб чиқариш омилларининг янги илмий-ташкилий 
комбинацияси сифатида белгилайди. 

Морозов Ю.П. У иқтисодий самарага кўпроқ эътиборни қаратади ва 
инновацияларни янги технологиялар, маҳсулотлар, 
ижтимоий-иқтисодий, технологик ва ташкилий қарорлар 
шаклидаги янгиликларни самарали қўллаш сифатида 
белгилайди. 

Завлин П.Н.,  
Казанцев А.К., Миндели 

Л.Э. 

Ишлаб чиқариш жараёни ва/ёки унинг натижаларини 
такомиллаштиришга қаратилган интеллектуал, биринчи 
навбатда, илмий-техник фаолият натижаларидан 
фойдаланиш инновация деб ҳисобланади. 

Аллен Ж.А. У инновацияларни янги маҳсулотлар, хизматлар, 
жараёнлар ёки хулқ усуллари жорий этилиши ва оммавий 
истеъмол қилиниши деб ҳисоблайди. 

Павитт К., Уолкер В. Инновация деганда янги ёки такомиллаштирилган 
маҳсулот ёки технологик жараённи бозорга чиқаришга 
қаратилган ҳаракатлар (техник, саноат ва савдо 
ҳаракатлари) мажмуи тушунилади. 

Твисс Б. Иқтисодий жиҳатларга эътиборни кўпроқ қаратади ва 
ихтиролар ёки янги ғоялар иқтисодий мазмунга эга бўлган 
жараённи инновация деб ҳисоблайди. 

И.Абдураҳмонов Ўзбекистонда кўплаб салоҳиятли олимлар, илмий 
ходимлар турли тадқиқот марказларда, институт ва 
университетларда фаолият олиб боради. “Уларда билим йўқ 
эмас, бор. Демак, аввало, пул берилган, сўнгра бу билимга 
айланди. Лекин шу билим ҳолатида турибди, агар биз 
билимни маблағга айлантиролсак, яъни knowledge based 
economy десак, бу инновация бўлади 

“Инновация” категориясининг турли талқин қилиниши, инновацион 
ҳодисаларнинг кўп қиррали табиати билан боғлиқ. Кенг маънода, “инновация” 
тушунчаси ишлаб чиқаришнинг технологик асосларини тубдан модернизациялаш 
натижасини акс эттиради. Бу янги таклиф бўлиши туфайли, биринчидан, маълум бир 
иқтисодий субъект учун юқори даражадаги ноаниқлик, иккинчмдан, унинг ҳаётий 
цикли давомида узоқ муддатли самарага эришиш билан тавсифланади, яъни 

инновацион жараённинг узлуксизлиги. Шунинг учун, инновация ўзига хослик ва 
доимийликни уйғунлаштиради. 

“Инновация” ва “инновацион жараён” иқтисодий категориялари ўртасида 
ўхшашлик бўлса-да, улар бир хил эмас. Инновацион жараён — бу инновацияларни 
яратиш, ўзлаштириш ва тарқатиш каби босқичлар тўплами, яъни такрор ишлаб 
чиқарувчи инновация тизимининг зарурий таркибий қисми ҳисобланади. 

Муҳокама ва натижалар. Янги билим ва технологияларга эга бўлиш, ижтимоий-
иқтисодий ривожланишда улардан самарали фойдаланиш, давлатнинг жаҳон 
ҳамжамиятидаги ўрни ва роли, шунингдек, аҳолининг турмуш даражасини белгилаб 
беради. 

Шу сабаб, давлатларнинг инновацион сиёсатини шакллантириш тажрибалари ва 
уларни амалга ошириш механизмларини ўрганиш, шунингдек, уларни Ўзбекистон 
шароитларига мослаштириш имкониятларини ҳам инобатга олиш долзарб аҳамиятга 
эга бўлиб бормоқда.  

Давлат инновация сиёсати инновация фаолиятини ривожлантириш ва 
рағбатлантиришга йўналтирилган ижтимоий-иқтисодий сиёсатнинг таркибий қисми 
ҳисобланади. Иқтисодиётда янги ёки такомиллаштирилган технологик жараёнлар, 
илмий ишланмалар, тажриба лойиҳа ишлари ёки бошқа фан-техника ютуқлари 
амалиётга тадбиқ этилади. Бу маҳаллий маҳсулотнинг рақобатбардошлигини ошириш, 
барқарор иқтисодий ўсишни таъминлаш, аҳолининг яшаш шароитини яхшилаш, 
шунингдек, мамлакатнинг мудофааси, технологик ва экологик хавфсизлигини 
таъминлаш учун инновация фаолияти устуворлигини тан олиш учун шакллантирилади 
ва амалга оширилади. 

Бу жараён қуйидаги компонентлардан ташкил топади: 
- маҳаллий маҳсулотнинг рақобатбардошлигини таъминлаш учун инновация 

фаолиятига экономик, ҳуқуқий ва ташкилий шарт-шароитларни яратиш, фан-техника 
натижаларидан самарали фойдаланиш ва ижтимоий-иқтисодий ривожланиш 
масалаларини ҳал қилиш; 

- фан-техника салоҳиятини ривожлантириш, уни оқилона жойлаштириш ва 
самарали фойдаланиш, шунингдек, унинг тузилмасини шакллантириш; 

- фан ва техниканинг мамлакат иқтисодиётини ривожлантиришда, муҳим 
ижтимоий вазифаларни тадқиқ этишда, моддий ишлаб чиқариш соҳасида илғор 
тузилмавий ўзгаришларни таъминлашдаги ҳиссасини, шунингдек, унинг самарадорлик 
ва рақобатбардошлик хусусиятларини ошириш; 

- мамлакат мудофааси, шахс, жамият ва давлат хавфсизлигини ҳимоя қилиш. 
Унинг қўйилган мақсадларга эришиш учун давлат инновация сиёсатининг 

қуйидаги вазифаларини ҳал қилиш муҳим: 
- давлат инновация сиёсатининг устувор вазифаларини аниқлаш ва амалга 

ошириш; 
- иқтисодиётда илғор тузилмавий ўзгаришларни таъминлаш; 
- инновация фаолияти учун инфратузилмани яратиш ва ривожлантириш; 
- маҳаллий инновация маҳсулотининг халқаро бозордаги мавқейини сақлаш ва 

ташқи иқтисодий инновация фаолиятини ривожлантириш бўйича чора-тадбирларни 
амалга ошириш; 

- инновация фаолиятини ривожлантиришда илм-фан, таълим, ишлаб чиқариш ва 
молия-кредит соҳаларининг ўзаро ҳамкорлигини таъминлаш; 

- иқтисодиётнинг халқ хўжалиги ва унинг тузилмавий балансини белгилаб 
берадиган бош йўналишларда ривожлантиришни барқарорлаштириш учун фан-
техника салоҳиятидан самарали фойдаланишни таъминлаш. 

Давлат органларининг инновация соҳасидаги асосий функцияларига шунларни 
киритиш мумкин: 

- давлат инновация сиёсатини шакллантириш; 
- инноваторларнинг муаллифлик ҳуқуқлари ва интеллектуал мулкни ҳимоя 

қилишнинг ҳуқуқий базасини яратиш; 
- инновацияларни ва ушбу соҳадаги рақобатни рағбатлантириш, 

инновационликни таваккал суғурталаш, ҳамда эскириб қолган маҳсулотларни 
чиқарганлик учун давлат санкцияларини жорий этиш; 

- инновация соҳасидаги инфратузилмани шакллантиришда иштирок этиш; 
- ижтимоий ва экологик йўналишларни ҳисобга олган ҳолда илм-фан, техника ва 

технологияларни ривожлантиришнинг устувор йўналишларини белгилаш; 
- устувор илмий тадқиқотлар ва инновацияларга ресурслар ажратиш; 
- давлат тасарруфидаги ташкилотларда инновация жараёнларини 

институционал таъминлаш; 
- инновация ва илм-фан билан шуғулланувчи шахсларнинг ижтимоий мавқеини 

ошириш; 
- инновация соҳаси учун кадрлар тайёрлаш; 
- ҳудудларда инновация жараёнини йўлга қўйиш; 
- инновация жараёнларининг халқаро аспектларини ривожлантириш; 
- миллий инновацион тадбиркорлик манфаатларини ҳимоя қилиш. 
Давлат инновация сиёсатининг асосий тамойиллари: 
- маҳаллий илмий салоҳиятга таяниш; 
- илмий ижод эркинлигини таъминлаш, илмий соҳани демократлаштириш ва 

илмий сиёсатни шакллантиришда ошкоралик; 
- фундаментал илмий тадқиқотларни ривожлантиришни рағбатлантириш; 
- утакчи маҳаллий илмий мактабларни сақлаб колиш ва ривожлантириш; 
- илм-фан ва техника соҳасида соғлом рақобат ҳамда тадбиркорлик учун қулай 

шарт-шароит яратиш, инновация фаолиятини рағбатлантириш ва қўллаб-қувватлаш; 
- давлат мудофааси ҳамда миллий хавфсизликни таъминлаш мақсадида илмий 

тадқиқотлар ва ишланмаларни ташкил этиш учун шарт-шароит яратиш; 
- илм-фан ва таълим интеграциясини ривожлантириш, юқори малакали илмий 

кадрлар тайёрлашнинг яхлит тизимини яратиш; 
- тадқиқотчилар, ташкилотлар ва давлатнинг интеллектуал мулки ҳуқуқларини 

ҳимоя қилиш; 
- очиқ ахборотни тўсиқсиз олиш ва эркин ахборот алмашинуви ҳуқуқини 

таъминлаш; 
- мулкчиликнинг турли шаклларидаги илмий тадқиқот ва тажриба лойиҳалаш 

ташкилотларини ривожлантириш, кичик инновацион тадбиркорликни қўллаб-
қувватлаш; 

- илм-фан ютуқларидан кенг фойдаланиш учун иқтисодий шарт-шароитларни 
шакллантириш, мамлакат иқтисодиёти учун муҳим бўлган фан-техника ютуқларини 
тарғиб қилишга кўмаклашиш; 

- илмий иш нуфузини ошириш, олим ва мутахассисларнинг яшаши ҳамда ишлаши 
учун яхши шароитлар яратиш; 

- илм-фаннинг замонавий ютуқлари ва уларнинг аҳамиятини тарғиб қилиш. 
Инновация сиёсатининг асослари давлатдаги ижтимоий-иқтисодий ва сиёсий 

вазиятга мос келадиган қонунчилик механизмларини қабул қилишдан бошланади. Бу 
механизмларда бошқарув субъектлари ва объектлари, уларнинг ҳуқуқ-мажбуриятлари 
ва масъулликлари аниқланади.  

Давлат томонидан инновация фаолиятини бошқариш механизми барча 
манфаатдор томонларнинг фикрларини ҳисобга олиб, инновацияларни 
рағбатлантириш учун ҳамкорликда чора-тадбирларни амалга ошириш учун шарт-
шароитларни яратиши лозим. Инновация сиёсатининг субъектлари сифатида давлат 

ҳокимияти (марказий ва маҳаллий), давлат корхоналари ва ташкилотлар, мустақил 
хўжалик юритувчи тузилмалар, ижтимоий ташкилотлар, илмий ходимлар ва 
инноваторларнинг ўзи киритилади. 

Саноат жиҳатидан ривожланган давлатларда ялпи ички маҳсулот (ЯИМ) 
ўсишининг 80-95%и техника ва технологияларда мужассамлаштирилган янги 
билимлар ҳиссасига тўғри келмоқда. Миллий инновация тизимларининг 
яратилганлиги натижасида инновацион ривожланиш йўлига қадам қўйиш 
муваффақиятли амалга оширилди. АҚШдаги тадқиқотлар шуни кўрсатмоқдаки, миллий 
инновация тизимлари ХХ асрнинг муҳим ютуғи сифатида эътироф этилмоқда. 

Иқтисодиётнинг шиддатли ривожланиши, капитал ва янги технологиялар 
бозорлари ўртасидаги мустаҳкам алоқалар, ижтимоий йўналишга эга янги 
технологияларнинг тобора ортиши, ҳамда билимлар, технологиялар, маҳсулот ва 
хизматларнинг кенг миқёсда яратилиши ва фойдаланилиши мамлакатнинг инновацион 
ривожланиши учун институционал асосларни яратишга ёрдам берди. Глобал 
чақириқларга жавоб сифатида юзага келган бу жараёнларсиз бошланғич 
инновацияларни, инновация фаолиятининг субъект ва объектларини ягона тизимда 
уйғунлаштириш мумкин эмас. 

МДҲ мамлакатларида (масалан, Украина, Беларусь, Қозоғистон) инновацион 
салоҳиятдан фойдаланиш механизми молиялаштириш масалалари ва инсон капитали, 
ишбилармонлик, тадбиркорлик фаолиятини ривожлантириш, интеллектуал мулк 
ҳуқуқини ҳимоя қилиш ва фан соҳасининг ривожланиш даражаси каби омилларга 
асосланади. 

Шу билан бирга, мамлакатдаги инновацион салоҳиятдан фойдаланиш 
механизмларининг асосий камчилиги, инновацион фаолиятни амалга ошириш учун 
зарур бўлган тузилмага эга тизимли қонунчилик базасининг йўқлиги, давлат 
томонидан кўрсатилаётган ёрдам чораларининг етарли эмаслиги ва инновацион 
инфратузилма субъектлари ўртасидаги ўзаро ҳамкорликнинг мавжуд эмаслиги 
ҳисобланади. 

Миллий иқтисодиёт ва маҳсулот рақобатбардошлигини ривожлантириш, 
аҳолининг турмуш сифатини ошириш, ҳамда иқтисодиётнинг ривожланишини 
таъминлаш учун инновацион молиялаштириш механизмларини яратиш давлат 
ресурсларини тўплаш, инновацион молиялаштириш соҳасида иқтисодий хавфсизликни 
таъминлаш, шунингдек, инновацион молиялаштиришнинг талаблари ва натижалари 
тўғрисидаги ахборотни тўплаш ва уни оммалаштиришни ташкил этишдан иборат 
долзарб йўналишлар ҳисобланади. Давлат томонидан инновацион молиялаштириш 
соҳасини қўллаб-қувватлаш, қулай кредит, солиқ ва божхона сиёсати амалга ошириш, 
ҳамда халқаро ҳамкорликни фаоллаштиришга ёрдам беришни назарда тутиш зарур. 

Хулоса ва таклифлар. Жаҳон тажрибасидан кўриш мумкинки, инновацион 
молиялаштиришга учун молиявий, бозор, техник ва баҳо каби бир қатор хатарлар хос. 
Соҳада ривожланиш ҳар қандай мамлакатнинг ялпи ички маҳсулот ҳажмининг ўсишига 
ижобий таъсир кўрсатади, бу эса жаҳон миқёсида инновацияларни қўллаб-қувватлашга 
бўлган катта эътиборни шартлаб қўяди. Таҳлил натижасида, инновацион 
молиялаштиришнинг таваккалчилик даражаси юқори экани, олдиндан даромад ёки 
зиённи аниқ кўриш имкони бўлмаган манбалар қаторида баҳоланиши аниқланди. 

Инновацион молиялаштиришнинг назарий жиҳатлари қуйидагиларни ўз ичига 
олади: 

- инновацион молиялаштиришнинг иқтисодий моҳияти, мақсадлари ва 
вазифалари; 

- инновацион молиялаштиришнинг предмети ва тадқиқот услублари; 
- инновацион молиялаштиришнинг функциялари, тамойиллари ва ўзига хос 

хусусиятлари; 

- инновацион молиялаштириш усуллари ва механизмлари; 
- инновацион молиялаштиришнинг келиб чиқиши ва келажакка йўналтирилиши; 
- инновацион молиялаштириш ривожланиш қонуниятлари; 
- инновацион молиялаштиришни бошқариш ва назорат қилиш жараёнлари; 
- инновацион молиялаштиришда рискларни аниқлаш ва баҳолаш; 
- инновацион молиялаштириш сиёсати стратегияси ва тактикаси; 
- инновацион молиялаштиришнинг турли бўғинлари; 
- инновацион молиялаштиришда давлат бюджети, бюджетлараро трансфертлар, 

хўжалик субъектлари ва оила бюджетлари ўртасидаги уйғунлик ва фарқлар; 
- инновацион молиялаштиришнинг молиявий ресурслар, давлат бюджети, 

корхоналар молияси ва оила бюджетларига таъсири; 
- инновацион молиялаштиришнинг инвестицион муҳит ва хориждан келадиган 

пул оқимларига таъсири; 
- инновацион молиялаштиришнинг молия бозорига таъсирини ўрганиш асосида 

ўқув-услубий қўлланмалар яратиш. 
Шундан хулоса қилиш мумкинки, инновацион молиялаштириш соҳасида 

қўлланиладиган атамаларни ягона маънода тушуниш ва талқин қилиш учун аниқ 
тушунчалар ва меъёрларни ишлаб чиқиш жуда муҳимдир. 

Хулоса қилиб айтганда, ҳозирги иқтисодий адабиётларда инновацион 
молиялаштириш тушунчасига ягона ёндашув мавжуд эмаслиги ва етарлича 
ёритилмаганлиги туфайли, мамлакатимиз манфаатлари, давлат сиёсатининг устувор 
йўналишлари ва инфратузилмаларига мос равишда инновацион молиялаштириш 
тушунчаси, унинг механизмлари, моҳияти ва иқтисодий мазмуни, объект ва 
субъектлари, ваколатлари, ҳуқуқ ва мажбуриятлари, фаолият турлари ҳамда 
муаммоларини назарий жиҳатдан тадқиқ қилиш ва назарий-услубий ишланмаларни 
ишлаб чиқиш зарур деб ҳисоблаймиз. 

